
ᐆᒪᔪᓕᕆᓂᕐᒧᑦ ᐱᖁᔭᖅ 
R-024-2015 

ᑎᑎᕋᖅᑕᐅᓯᒪᔪᑦ ᐊᑎᓕᐅᖅᑎᒧ ᒪᓕᒐᕋᓛᓂᒃ 
2015-08-25 

 
ᕿᑭᖅᑖᓗᑉ ᑐᑦᑐᖏᑦ ᖃᑦᓯᐅᓂᖓᓂ ᐆᒪᔪᕋᓱᐊᒍᓐᓇᕐᓂᖏᒃ ᑎᓕᓯᑦᔪᑎᑦ 

 
ᒥᓂᔅᑕ ᐊᖏᕐᓯᒪᒍᓂᒃ ᐃᓱᒪᓕᐅᕈᑕᐅᓯᒪᔪᓂᒃ ᓄᓇᕗᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑲᑎᒃᑐᒋᑦ ᐅᒪᔪᖅᑕᐅᔪᓐᓇᕐᑐᑦ 
ᐊᒻᒪᓗ ᓂᕐᔪᑎᑦ ᐱᔭᐅᔪᓐᓇᕐᓂᖏᑦ ᑭᒡᓕᖃᖅᖏᓪᓗᑎᒃ ᑖᑯᓄᖓ ᕿᑭᖅᑖᓗᑉ ᑐᒃᑐᖏᓐᓂᒃ; 
 
ᐊᒻᒪᓗ ᓄᓇᕗᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᓱᓕ ᐃᓱᒪᓕᐅᕈᑎᖃᖏᓚᑦ ᐃᖃᓱᕐᓗᒋᑦ ᑖᑯᐊ ᖃᓄᑎᒋ ᐊᖏᓂᖓᓄᑦ 
ᑲᒪᒋᔭᐅᔭᕆᐊᓖᑦ ᑖᑯᓄᖓ ᕿᑭᖅᑖᓗᑉ ᑐᒃᑐᖏᓐᓂᒃ; 
 
ᐊᒻᒪᓗ ᑖᑯᐊ ᑐᒃᑐᐃᑦ ᐱᒻᒪᕆᐅᓂᖏᓐᓄᑦ ᓂᕿᒃᓴᐅᑎᓪᓗᒋᑦ, ᐃᓕᖁᓯᖅᑎᒍ, ᐱᔾᔪᑎᒃᓴᐅᓂᐊᕐᓗᓂᒃ 
ᑮᓇᐅᔭᒃᓴᐅᑎᐅᓂᐊᕐᓗᑎᒃ ᐃᓄᖕᓄᑦ ᕿᑭᖅᑖᓗᖕᒥᑦ; 
 
ᐊᒻᒪᓗ ᒥᓂᔅᑕ ᖃᐅᔨᑎᒃᓯᔪᓐᓇᕐᓗᓂᒃ ᑐᐊᕕᓐᓇᕐᑐᔪᖅ ᐊᒻᒪᓗ ᐊᔾᔨᐅᖏᑐᑦ ᑖᓐᓇ ᖃᓄᐃᓕᖓᓂᖓ ᐅᓪᓗᒥᒧᑦ 
ᑲᒪᒋᔭᐅᓴᐅᑎᒋᓗᑎᒃ ᑖᑯᐊ ᐊᓯᔾᔨᐸᑦᑐᑦ ᐊᖑᓇᓱᒃᑐᖃᖅᑎᓪᓗᒍ ᐃᖃᓱᕐᓗᒋᑦ ᑖᑯᐊ ᑐᒃᑐᐃᑦ ᕿᑭᖅᑖᓗᖕᒥᑦ, 
ᐱᓗᐊᕐᑐᒥᒃ ᐃᖃᓱᕐᓗᒋᑦ ᖃᓄᑎᒋ ᐊᖏᓂᖓᓄᑦ ᑲᒪᒋᔭᐅᔭᕆᐊᓖ; 
 
ᒥᓂᔅᑕ, ᐊᖏᕈᑎᐅᓯᒪᔪᒥᒃ ᐊᖏᕈᑎᖃᕐᓗᑎᒃ ᐃᓱᒪᓕᐅᕈᑕᐅᓯᒪᔪᓂ ᓄᓇᕗᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᑕᐃᑲᓂ 
ᐃᓚᖓᓂ 120, 121, 150, 156, ᐊᒻᒪᓗ 157, ᑕᐃᑲᓂ ᐆᒪᔪᓕᕆᓂᕐᒧ ᐱᖁᔭᖓᓂ ᐊᒻᒪᓗ ᓱᓇᓕᒫᑦ 
ᐱᔪᓐᓇᕐᓂᖃᖅᑐᓄᓪᓗ, ᐃᓚᖃᓯᐅᑎᓪᓗᓂ ᕿᑭᖅᑖᓗᑉ ᑐᑦᑐᖏᑦ ᖃᑦᓯᐅᓂᖓᓂ ᐆᒪᔪᕋᓱᐊᒍᓐᓇᕐᓂᖏᒃ ᑎᓕᓯᑦᔪᑦ. 
 
1. ᑕᒪᓂ ᑎᓕᓯᑦᔪᑎᒃ 
 
“ᕿᑭᖅᑖᓗᑉ ᑐᑦᑐᖏᑦ” ᑐᑭᖃᖅᐳᖅ ᐃᓘᓐᓇᑎᒃ ᑐᑦᑐᐃᑦ ᑕᑯᔭᐅᓯᒪᔪᑦ ᐃᓗᐊᓂ ᓄᓇᐅᑉ ᑭᒡᓕᖏᑕ ᕿᑭᖅᑖᓘᑉ 
ᑐᑐᖏᑦ ᐊᐅᓚᑕᐅᓂᖏᓐᓄᑦ ᐋᖅᑭᒃᑕᐅᓂᖏᑦ ᑕᐃᑲᓂ ᓇᓗᓇᐃᑯᑕᖓᓂᒃ; 
 
“ᐆᒪᔪᕋᓱᐊᕐᓂᒧᑦ ᐊᕐᕋᒍ” ᑐᑭᖃᖅᐳᖅ ᐊᕐᕌᒍᑕᒫᑦᓯᐅᑎᓐᓂᒃ ᐱᒋᐊᖅᑐᕕᓂᕐᒥ ᔪᓚᐃ 1 ᐊᕐᕌᒍᑕᒫᑦ ᐊᒻᒪᓗ 
ᐃᓱᓕᕝᕕᖃᓪᓗᓂ ᔫᓂ 30 ᑕᕝᕙᓂᑦᓴᐃᓇᖅ ᐊᕐᕌᒍᒻᒥᒃ. 
 
2. (1) ᑲᑎᑦᓱᒋ ᖃᑦᓯᐅᓂᖏ ᐆᒪᔪᖅᑕᐅᕆᐊᓖᑦ ᓴᖅᑭᑕᐅᓚᐅᖅᑯᖅ ᕿᑭᖅᑖᓗᑉ ᑐᑦᑐᖏᑦ ᐊᖏᕈᑕᐅᓯᒪᔪᒥ 
ᑖᑦᓱᒪ ᑎᓕᓯᑦᔪᑎᐅᑉ. 
 
 (2) ᑲᑎᑦᓱᒋ ᖃᑦᓯᐅᓂᖏ ᐆᒪᔪᖅᑕᐅᕆᐊᓖᑦ ᐆᒪᔪᑦ ᐊᒥᓲᓂᖏᑦ ᕿᑭᖅᑖᓗᑉ ᑐᑦᑐᖏᓐᓂ 250 ᑐᑦᑐᐃᑦ 
ᐆᒪᔪᕋᓱᐊᕐᓂᐅᑉ ᐊᕐᕋᒍᖓᓂ. 
 

(3) ᓇᓚᐅᑦᓵᓂᒃᑯ ᐃᓄᐃᑦ ᐱᔪᓐᓇᕐᓂᖃᕆᐊᖃᖅᑐᑦ ᐃᓘᓐᓇᖏᓐᓄᑦ ᐱᔪᓐᓇᑎᖃᖅᓗᑎᒃ ᐊᖑᓇᓱᕐᓂᕐᒧᑦ 
ᐋᖅᑭᒃᑕᐅᓯᒪᔪᑦ ᑕᐃᑲᓂ ᐃᓚᒃᑲᓐᓂᖓᓂ (2)-ᒥᒃ. 
 
 (4) ᑭᓇᑐᐃᓐᓇᕐ ᐊᖑᓇᓱᓐᓂᐊᖏᓚ ᑐᑦᑐᓂᒃ ᐊᓯᖏᑎᒍ ᐸᓐᓂᐅᑉ ᑖᑯᐊ ᐃᓂᖃᕐᕕᒋᔭᖓᓂ ᕿᑭᖅᑖᓘᑉ 
ᑐᑐᖏᓐᓂᒃ. 

3.  ᐃᓚᒃᑲᓐᓂᖓᓂ 2(3)-ᒥᒃ ᐊᑐᐊᖅᑕᐅᓯᒪᔪᑦ ᕿᒥᕈᔭᐅᓂᐊᕐᑐᑎᒃ ᑕᕝᕙᓴᐃᓐᓇᕐ ᑖᑯᓄᖓ ᓄᓇᕗᑦ 
ᐆᒪᔪᓕᕆᔨᒃᑯᑦ ᑲᑎᒪᔨᖏᓄᑦ ᐱᔾᔪᑎᒋᓗᒍ ᐃᓚᒃᑲᓐᓂᖓᓂ 158-ᒥᒃ ᐱᖁᔭᕐᑎᒍ, ᑭᓯᐊᓂ ᐊᑐᖅᑕᐅᓯᒪᔪᑦ ᑭᖑᓂᐊᒍ 
ᑖᑯᐊ: 

(a) ᐊᑐᓕᖅᑎᑕᐅᔪᑦ ᑎᓕᓯᔾᔪᑎᒃᑯᑦ ᐊᑐᓕᖅᑎᑕᐅᓗᑎᒃ ᐊᖏᕈᑎᒃᑯᑦ ᐃᓱᒪᓕᐅᕈᑕᐅᓗᑎᒃ 
ᑖᑯᓇᖓ ᓄᓇᕗᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓄᑦ ᐃᖃᓱᕐᓗᒋᑦ ᑖᑯᐊ ᖃᓄᑎᒋ 
ᐊᖏᓂᖓᓄᑦ ᑲᒪᒋᔭᐅᔭᕆᐊᓖᑦ ᕿᑭᖅᑖᓘᑉ ᑐᑐᖏᑦ; ᐅᕝᕙᓘᓃᑦ 

(b) ᐊᑐᓕᖅᑎᑕᐅᓗᑎᒃ ᐃᓚᒃᑲᓐᓂᖓᓂ ᑎᓕᓯᔾᔪᑎᖓᑕ ᒥᓂᔅᑕᐅᑉ ᐃᖃᓱᕐᓗᒋᑦ ᑖᑯᐊ 
ᖃᓄᑎᒋ ᐊᖏᓂᖓᓄᑦ ᑲᒪᒋᔭᐅᔭᕆᐊᓖᑦ ᕿᑭᖅᑖᓘᑉ ᑐᑐᖏᑦ. 

 
4. ᕿᑭᖅᑖᓗᑉ ᑐᑦᑐᖏᑦ ᐱᑲᐃᓐᓇᕐᓂᖅ ᐊᐅᓚᑦᓯᓂᕐᒥ ᑎᓕᓯᑦᔪᑎ, R-032-2014, ᐲᖅᑕᐅᔪᖅ 

ᓇᓗᓇᐃᔭᐅᑎᖓ 

